
Jannie Putter, bekende motiveringspreker het verlede week die gr. 11 seuns van 
Hoërskool Lichtenburg toegespreek, en die seuns was geïnspireer deur sy ongelooflike 
boodskap. Die praatjie is moontlik gemaak deur die Beheerliggaam van die skool wat 
hartlik bedank word vir die geleentheid.

Atlete van Hoërskool Lichtenburg neem van 16 – 19 Maart deel aan die SA 
Atletiekkampioenkappe te Germiston. Op die foto is Antonio Vajsel (200m seuns 0/17), 
Lienki Carroll (400m Hekkies dogters 0/19), Chanel Schoonbee (Diskus dogters 0/17) 
en Henrico Kruger (1500m hindernis seuns 0/15). Afwesig: Beandri le Roux (Diskus en 
Gewigstoot dogters 0/15) en Janco Aucamp (Hoogspring seuns 0/15).

Sterkte vir SA’s

Seuns hang aan Jannie se lippe

Die Lichtenburg GPF lede, Sersant Mohitleng en Adj. Off. Chowe het onlangs die Bethal 
Hoërskool  saam met die Departement van Onderwys besoek om met leerlinge te praat 
oor gedrag en die gebruik van tegnologie. Kol. Bekeer bedank Sersant Mohitleng en 
Adjudant Offisier Chowe  dat hulle bereid was om buite die grense van Lichtenburg 
polisiëringsgebied te werk vir ‘n beter toekoms vir ons kinders. Op die foto’s is die leerders 
van Bethal Hoërskool te sien sowel as een van die sprekers tydens die geleentheid.

SAPD besoek Bethal Hoër
NOORDWESTER – LICHTENBURG 
– Tydens die onlangse Interhoër 
swemkompetisie by Hoërskool 
Lichtenburg was die uitslae as volg:

Simoné Steyn – 2de plek – 50m 
vlinderslag , 2de plek – 50m vryslag.

Tristen le Grange – 3de plek 50m 
borsslag

Die 0/15 seuns – 3de in 200m aflos – 
Janco Aucamp, Tristen le Grange, Jayden 
Esterhuizen en Douw Jacobs.

In aksie tydens die borsslag-item van die 
Interhoër Swem by Hoërskool Lichtenburg was 
Leané Jacobs.

Interhoër swemuitslae

NOORDWESTER – LICHTENBURG – 
Die jaarlikse PUK-reeks vir al die verskeie 
sportsoorte is reeds in volle swang en 
verlede naweek tydens die eerste wedstryde 
is kragte op die verskillende terreine teen 
Hoërskool Marais Viljoen gemeet. 

PUK-reeks in 
volle swang

Hoërskool Lichtenburg se eerste seuns-
hokkiespan wen 2 – 3 tydens hul wedstryd 
teen Hoërskool Marais Viljoen in die PUK-reeks.
DLorenzo Otto was die ‘man of the match.’

Hoërskool Lichtenburg se eerste meisie-
hokkiespan se wedstryd wat 1 – 1 geëindig 
het tydens die PUK-reeks by Hoërskool Marais 
Viljoen is Marze Rall en Nelize Jacobs as ‘Man of 
the match’ aangewys.

Die Bloumasjien (1ste span rugby) van Hoërskool 
Lichtenburg het die kragmeting teen Hoërskool 
Marais Viljoen met 31 -24 gewen op die tuisveld 
van Marais Viljoen. ‘Man of the match’ was Dries 
Scheepers en Willem Fourie. Op die foto bring 
Meyers Olivier sy opponent grond toe.

Winterfees was hope pret!

NOORDWESTER – LICHTENBURG – Die Winterfees wat 23 Julie 
op die Lichtenburg Skougronde aangebied is deur organiseerders 
Tia Ghosn en Lize Brits met die oog op fondsinsameling vir plaaslike 
liefdadigheids-organisasies, was ‘n groot sukses. 

Die organiseerders spreek hul dank uit aan elkeen wat die dag moontlik 
gemaak het asook die publiek wat die fees in goeie gees ondersteun het. 
Besoekers was dit eens dat die dag vir hope vermaak en pret vir die hele 
gesin gesorg het. Die propvol program het bestaan uit die optrede van 
plaaslike kunstenaars, Mnr. & Mej. Winterfees, toutrek, pretdraf, sterkste 
man/ vrou, ‘n eetkompetisie, ‘n verskeidenheid uitstallers, springkastele, 
perdevertonings en vele meer. Die organiseerders hoop dat die geleentheid ‘n 
jaarlikse hoogtepunt op die kalender vir die gemeenskap kan wees.

Die foto vang die dag se gebeure by die Winterfees by 
die Lichtenburg Skougronde twee weke gelede vas.

Die kompetisiewenners van die Mejuffrou 
Winterfees wat op die dag aangebied is.

Die mans- en vroue tourek items op die 
program was ‘n hoogtepunt en het vir 
groot opwinding gesorg.

Die eetkompetisies 
van warm kos en 
om uit te vind wie 
die meeste pizza’s 
kan weglê, is goed 
ondersteun en was 
baie pret vir die 
deelnemers - asook 
die toeskouers.

‘n Kreatiewe oggend saam 
met NWU Zoetmelksvlei
NOORDWESTER – 
LICHTENBURG - Een van die 
lekkerste dinge van die VLU is dat 
‘n mens so gereeld die geleentheid 
kry om nuwe dinge te beproef en 
aan te leer. Die vergadering van 
NWU Zoetmelksvlei in Julie was 
geen uitsondering nie. 

 Leana Zimmerman het die dames 
weer ‘n nuwe vaardigheid geleer 
- dié keer die maak van juwele uit 
polimeerklei.  Elke dame kon ‘n 
kleur klei kies, en begin speel met 
drukkertjies, stensils en rollertjies om 
‘n unieke stel oorbelle te maak. Die 
dames het die basiese beginsels van 
die klei geleer, en hulle sal nou hulle 
eie klei-items tuis kan maak. Tussen 
die werk deur is daar lekker gesels en 
idees uitgeruil, en aan die einde kon 
al die verskillende, unieke ontwerpe 
bewonder word.  

Aangesien die winterkoue op 
die stadium knyp, was daar sop en 
broodjies, en ‘n soetigheidjie op die 
spyskaart. Die lede het dit geniet 
om al die verskillende soorte sop 
te kon proe, en ook daar mekaar se 
kookkunsgeheime te kon deel. Al die 
lekker gesels het die koue wintersdag 
sommer warmer gemaak.

  Die doel van Vrouelandbou-unie 
is juis om te kom leer, en daarom 
hoef ‘n mens nie ‘n ekspert te wees 
om deel te word van die organisasie 
nie. 

Om ‘n lid te word of sommer net 
te kom inloer, kontak vir Magriet by 
082 700 1042 vir meer inligting.

Leana Zimmerman verduidelik die 
beginsels van polimeerklei tydens 

die vergadering.

Dames hard aan die werk en 
pragtige oorbelle in wording.

Winter Fees 2022/Organiseerders - Tia Ghosn & Lize Brits wil DANKIE SÊ AAN AL DIE            
BESIGHEDE WAT DONASIES GEGEE HET EN WIE BORGE WAS, - Ford, John Deer, JBH, GWM, HI-Q, 
Midas, 4 Wheels, Ud- Truck, Spar, Spur, Blacksteers, Advance Physiques Training Centrum, Biltong Kombuis, Betresia 
Needles and Pins, Romans Pizza, Avalanche Waters, Advanced Financial Solutions, PrintWorx, Mica, Jame Catering, 
Coastal Hire, Wol Sentrum, Ok Foods, Ultratec, Tich, Danie van Eck(Junior) en die hele Winter Fees span. 


